
Kirish. Ta’lim sohasi boshqa barcha sohalar qatorida yillar oʻtgani sari isloh qilinishga 

ehtiyoj sezadi. XXI-asr butun dunyo tarixida texnologiyalar asri deya nom qoldirmoqda. Soʻnggi 

bir necha oʻn yillar ichida aql bovar qilmas darajadagi ixtirolar , kashfiyotlar, yangiliklar amalga 

oshirilmoqda. Ayni paytda butun jahonda globallashuv jarayoni ildam sur’atlarda 

rivojlanmoqda.Hozirda ta’lim oluvchilarga nafaqat nazariy, balki asosiy e’tibor amaliyotga 

qaratilgan ta’lim dasturlari amaliyotga joriy etilmoqa. Endilikda bitta fanni yakka holda emas 

balki, uyg’unlashtirib, integratsion tarzda ta’lim berish afzalliklari barchaga ayon boʻlmoqda. 

Shunday yondashuvlardan biri-STEAM ta’lim texnologiyasidir. 

1990-yillarning boshlarida AQSHda paydo boʻlgan bu atama STEM- science, 

technology,engineering, mathematics ya’ni ilm-fan, texnologiya, muhandislik va matematikani 

integratsion tarzda oʻqitishni oʻziga maqsad qilib olgan.Bu ta’lim dasturini amaliyotga joriy 

qilishdan asosiy maqsad yosh avlodda 21 asr qobilyatlari, ya’ni birgalikda ishlash, hamjihatlik, 

tanqidiy fikrlash, ijodkorlik, muommoni hal etish singari qobilyatlarni rivojlantirishdir. Bu 

yondashuv paydo boʻlganidan keyin, STEAM kompetensiyalar atamasi ham muloqotga kirib 

kelmoqda. 

Adabiyotlar tahlili. Ta’limga xalqaro baholash dasturlarini va oʻqitish jarayoniga 

innovatsion texnologiyalarni tadbiq etish masalasi B.X.Xodjayev, M.Asqarova, G.Qosimova, 

A.Matkarimov va boshqalar tomonidan ilmiy tadqiqot muammosi sifatida oʻrganilgan , 

Z.BSangirova ,I.N.Kim , M.X.Toshbekova tadqiqotlarida STEAM ta’lim texnologiyasidan 

maktabgacha va boshlang‘ich ta’lim tashkilotlarida integrastion oʻqitish jarayonlarida 

foydalanish toʻg‘risida izlanishlar olib borishgan. 

Xorijlik olimlardan G.Yakman, M.Sanders, J.Brainer, S.Harkness, K.Jonson, K.Kohler, 

V.N.Chemekov, S.A.Averin,W.H.Tan, R.Subramaniam va boshqalarning izlanishlarida STEAM 

ta’limi fenomenini oʻziga xos tarzda tadqiq etilgan.STEAM kompetensiyalar koʻplab xorijlik 

taqdqiqotchilarning ilmiy izlanish asosiga aylangan, Jumladan,amerikalik izlanuvchilar 

gA.Karneval,M.Milton,N.Smit [4;15], avstraliyalik olimlar G.Sikman, P.Korbel[2;56], turkiyalik 

tadqiqotchilar S.Jeylan, A. Zeynep, K.Seyit [3;84] va boshqalar mazkur mavzuda ilmiy 

izlanishlar olib borganlar.Shuningdek, tadqiqotchilar H.Jang, L.Hreynevich, N.Morze, 

M.Boikolar[7] STEAM kompetensiyalar haqida oʻz qarashlarini bildirishgan. 

Tahlil va natijalar. Asrimiz boshlarida AQSH milliy ilmiy jamg‘armasi(NSF) 

mamlakatda texnik mutaxassislar taqchilligini bartaraf yetishga moʻljallangan yangi ta’lim 

yoʻnalishini ifodalash maqsadida STEAM (science, technology.engineering, art, mathematics) 

ta’lim tizimini yaratdi. Bu atama oʻtgan oʻn yillik ichida keng bahs-munozaralarga sabab boʻlqib 

kelmoqda. 1990 –yillarda AQSH Milliy ilmiy jamg‘armasi ilm-fan, matematika ,muhandislik va 

texnologiya fanlarini umumlashtirish uchun “SMET” qisqartma soʻzidan foydalanishni boshladi. 

Bu qisqartma ingliz tilida salbiy ma’no beruvchi smut soʻzi bilan bir xil talaffuz qilinishi sababli 

, STEM atamasiga almashtirildi.Shundan soʻng bu ta’lim haqidagi ilk g‘oyalar ilmiy nashrlar va 

ommaviy axborot vositalarida paydo boʻla boshladi. Oʻshandan beri bu shakldagi ta’limni 

rivojlantirish AQSH davlat siyosatining muhim strategiyalaridan biriga aylandi. Keyinchalik 

global texnologik taraqqiyot tufayli butun dunyoga yoyila boshladi.  

"STEM" atamasi ilk bor 1990 yilda AQSHda bakteriolog R.Kolvell tomonidan taklif 

qilingan boʻlishiga qaramay , 2001 yilga kelib uning vatandoshi biolog D.Ramali (J.Ramaley) 

tomonidan keng qamrovda qoʻllanila boshlandi.  

Tadqiqotchi G.Yakman STEAM –bu yangi ta’lim nazariyasini anglatuvchi fanlar tuzilmasi 

hamda STEM ta’limga asoslangan yoʻnalish deb ta’riflaydi va shunday deydi : “An’anaviy S-T-E-

M dasturidagi Ilm-fan, Texnologiya, Muhandislik, Matematika fanlari har biri alohida ta’lim 

hisoblanadi.Ularning har biri oʻz tajribalari va mezonlariga asoslanadi va oʻzaro ma’lum 

jihatlari bilangina uyg‘unlashadi.STEM fanlarini Art-San’at bilan uyg‘unlashtirish, ta’lim 

oluvchilarga murakkab masalalarni hal yetishda ham mantiqiy ,ham ijodiy fikrlash 

koʻnikmalarni shakllashtirishga xizmat qiladi. Art- atamasi juda keng qamrovli fanlarni oʻz 

ichiga oladi. STEAM – yangi ta’lim nazariyasini qoʻllab quvvatlovchi fanlar tizimidir: 

S-Science –tabiiy fanlar-borliqda mavjud boʻlgan , inson omili qatnashmagan nars, 

voqea-hodisalar ilmi. Fizika, Biologiya, Geografiya, Kimyo, Biokimyo,Koinot ilmi, 

Biotexnologiya singari fanlarni oʻz ichiga oladi; 

T-Texnologiya fanlari – inson yehtiyojlari va xohish-istaklarini qondirish maqsadida 

buyumlar yaratish haqidagi fan, jumladan,Yenergetika, Transportlashtirish, Sanoat , Ishlab 

chiqarish va boshqalar; 

E- Engineering-Muhandislik fanlari-tabiiy fanlar, matematikaga asoslanib 

texnologiyalar yordamida mantiq hamda yaratuvchanlik qobilyatlarida foydalanish.Kosmik 

Muhandislik, Qishloq Qurilish Muhandisligi,Kon muhandisligi va boshqalar; 

M-Matematika fanlari- raqamlar ustida amallar. Algebra, Geometriya, Ma’lumotlar ilmi, 

Yehtimollik nazariyasi, Sabab & Oqibat singari boʻlimlarga boʻlinadi; 

A-Art- San’at- jamiyatning rivojlanishi, ta’sirlari hamda oʻtmish, bugungi kun va 

kelajakda uning an’analari va jarayonlarining qanday qabul qilinishini oʻrganadi. Ta’lim, 

Siyosat, Falsafa, Til va Adabiyot,Falsafa va Tarix fanlari San’at fanlar tarmog‘iga kiradi. 

 
1-rasm: Tadqiqotchi G.Yakman tomonidan yaratilgan STEAM logotipi.  

STEAM ta’lim texnologiyasi barcha davlatlar rivojlanish strategiyalari va ta’lim 

dasturlarida asosiy oʻrin egallab kelmoqda. Shu oʻrinda keyingi yillarda yangi atama STEAM 

kompetensiyalar atamasi ham keng qoʻllanilmoqda. Tadqiqotimiz davomida ushbu yangi atama 

ustida ish olib borishni ma’qul deb bildik.Ta’limshunoslikda “kompetensiya” atamasi u yoki bu 

kasb egasiga zarur boʼlgan qonuniyat, tamoyil, talab va qoidalar, burch, vazifa hamda 

majburiyat hamda meʼyorlar yigʼindisi degan maʼnolarni anglatib, “samaradorlik”, 

“moslashuvchanlik”, “muvaffaqiyatlilik”, “tushunuvchanlik”, “natijalilik”, “uquvlilik”, “xocca”, 

“xususiyat”, “sifat” va “miqdor” kabi tushunchalar asosida ham 

tavsiflanmoqda[1;36]Kompetensiya tushunchasi haqida soʻz borar yekan, keying yillarda koʻp 

munozaralarga sabab boʻlayotgan yangi ilmiy tushuncha.STEAM kompetensiyalar haqida bir 

qator olimlar va tadqiqotchilar oʻz fikr mulohazalarini bildirishgan va oʻzlariga tadqiqot 

ob’yekti yetib belgilashgan. UNESCO tomonidan berilgan ma’lumotlarga koʻra, STEAM 

kompetensiya –bu insonlarning STEAM fanlari boʻyicha egallagan koʻnikmalarini kundalik 

hayot tarzi, ish joyi yoki ta’lim jarayonlarida toʻg‘ri qoʻllay olish qobilyatidir.STEAM 

kompetensiya atamasiga – STEAM fanlari va kasblarini oʻzlashtirish uchun zarur boʻladigan 

bilim, koʻnikma va malakalar yig’indisi deya ta’rif bersak maqsadga muvofiq boladi. 

Avstraliyalik olimlar G.Siekmann va P.Korbel oʼz tadqiqotlarida aynan STEAM 

kompetensiyalarini emas, balki STEAM sohalarida uchraydigan xilma-xil koʼnikmalar haqida 

fikr yuritadilar. Ularning qarashlariga koʼra, STEAM koʼnikmalari muhandislik,texnologik yoki 

ilmiy mahsulotlarni loyihalashtirish, yaratish va rivojlantirish uchun zarur boʼladigan ilmiy 

bilimlarni yaratish qobilyatidir[2;56].Shunga oʼxshash ilmiy yondashuv Turkiyalik olimlar 

S.Jeylan, A.Zeynep ,K. Seyit tomonidan ham olib borilgan.Ular STEAM koʼnikmalar yeng asosiy 

koʼnikmalar deb hisoblaydilar va unga hamkorlik, muloqot, yaratuvchanlik, innovatsion, 

moslashuvchanlik, tadbirkorlik, madaniyatlararo hamdoʼstlik tushunchalarini 

umumlashtiruvchi, muhandislik va dizayn masalalariga yechim beruvchi,raqamli va ijtimoiy 

kompetensiyalarning tarkibiy qismidir deya taʼriflaydilar.[3;84] 

Tadqiqotchilar A.Karneval,M.Milton, N.Smit STEAM [4;15] kompetensiyalari boʼyicha 

ilmiy izlanish olib borgan kasbdoshlari orasida birinchi boʼlib STEAM kompetensiyalari va 

uning tarkibiy qismlari boʼyicha oʼz qarashlarini bildirgan.Mazkur olimlar STEAM 

kompetensiyalarini asosan ikki tarkibiy qismga ajratadi: kognitiv-STEAM kompetensiyalari va 

kognitiv boʼlmagan-STEAM kompetensiyalari. Kognitiv kompetensiya-( inglizcha cognitive 

bilish, tushunish, oʼrganish jarayonlariga aloqador maʼnosini beradi) bilish jarayonlariga 

bogʼliq kompetensiyalar hisoblanadi hamda uch turga boʼlinadi : STEAM bilimlar, STEAM 

koʼnikmalar va STEAM qobilyatlar. Kognitiv boʼlmagan yaʼni anglashga aloqador boʼlmagan 

STEAM kompetensiyalar STEAM kasblariga qiziqish va STEAM kasblari qadriyatlari deb 

nomlangan ikki turga ajratilgan. Tadqiqotchilar A.Karneval,M.Milton, N.Smit tomonidan STEAM 

kompetensiyalar tarkibi qismlari jadvalining biz tomonimizdan modifikatsiya qilingan 

variantini taklif etamiz. 

1-jadval. STEAM kompetensiyalar tarkibiy qismlari: 

Shunga oʼxshash yana bir tadqiqot AQShda H.Jang tomonidan olib borilgan. Tadqiqotchi 

olim STEAM kompetensiyalarini har biri bilim, koʼnikma va qobilyatlardan tashkil topgan besh 

guruhga boʼladi: [5;290] 

- Muommolarni hal yetish(13 ta tarkibiy qism) 

- Insonlar bilan ishlash (18 ta tarkibiy qism) 

- Texnologiyalar bilan ishlash (6ta tarkibiy qism) 

- Tashkiliy tuzilmalar bilan ishlash (8ta tarkibiy qism) 

- Manbalar bilan ishlash (7 ta tarkibiy qism) 

 L.M. Hrynevych, N.V. Morze va M.A. Boiko [6;22]tomonidan olib borilgan ilmiy 

izlanishlar natijasida STEM kompetensiyalariga quyidagicha tarkibiy qismlarga boʼlinadi: 

matematik kompetensiya, tabiiy fanlar kompetensiyasi,informatika va raqamli kompetensiya, 

jamoaviy va ijtimoiy kompetensiya, madaniy kompetensiya, atrof- muhit, tadbirkorlik va chet 

tili boʼyicha bilimlar.Tadqiqotchilar N. Morze va O. Strutynska [7;190]STEAM 

kompetensiyalarni STEAM sohasidagi bilimlar, STEAM koʼnikmalari , raqamli kompetensiya, 

tadqiqot kompetensiyasi, shaxsiy fazilatlar va boshqa kompetensiyalarga ajratishgan.Ushbu 

kompetensiya tarkibiy qismlari quyida jadval koʻrinishida berildi: 

 

1-jadval. STEAM kompetensiyalar tarkibiy qismlari va ularning tuzilishi 

№ STEAM 

kompetensiya tarkibiy 

qismlari 

 Tarkibiy qismlar quyidagilarni oʻz ichiga oladi 

STEM
kompetensiyalar

Kognitiv STEM 
kompetensiyalari

STEM bilimlar

STEM 
koʻnikmalar

STEM 
qobilyatlar

Kognitiv boʻlmagan 
STEM 

kompetensiyalar

STEM 
kasblarga 
qiziqish

STEM 
kasblarini 
qadrlash

1 STEAM bilimlar Matematika, muhandislik, dizayn 

loyihalash,texnologiya, modellashtirish,tabiiy 

fanlar(fizika, astronomiya, kimyo, biologiya, 

geografiya,), Ingliz tili 

2 STEAM 

koʻnikmalar 

Matematik koʻnikmalar, texnologik 

koʻnikmalar,muhandislik dizayn,jihozlarni yaxshi 

holatda asrash;muhandislik, texnologiya, matematika 

va ilmiy modellardan foydalanib, real-hayot 

hodisalarini taqdimot etish; muhandislik, texnologiya, 

matematika va ilm-fan prinsiplari va tushunchalarini 

boshqa sohalar (tarix, til, madaniyat…,) bilan 

bog’liqlikda tadqiqot ishlari olib borish; 

3 Tadqiqot 

kompetensiyasi 

Muommoni aniqlash qobilyat; tadqiqot 

ob’yektini shakllantirish va uni olib boorish yoʻllarini 

aniqlash;mashg’ulotni rejalashtirish; tadqiqot olib 

boorish va unitaqqoslash qobilyati; turli xil 

vaziyatlarda bilimni qoʻllay olish qobilyati;muommoni 

hal etishda boshqalar fikrini tushuna olish; g’ayritabiiy 

muommolarni hal etish qobilyati;tadqiqotning amaliy 

natijalarini tasdiqlash va tekshirish; 

4 Raqamli 

kompetensiya 

Komputer savodxonligi, turli xil manbalardan 

ma’lumot olish va ularni analiz qilish, ustida ishlash va 

talqin etish qobilyati,STEAM sohalarida raqamli 

texnologiyalardan foydalanish. 

5 Shaxsiy 

fazilatlar 

Tanqidiy fikrlash, oʻzgacha fikrlash,muloqotga 

kirishish koʻnikmalari,jamoaviy ishlash qobilyati,jamoa 

a’zolarini ruhlantirish, murakkab muommolarni hal eta 

olish qobilyati, qaror qabul qilish, yangi fikrlarga 

ochiqlik, manbalardan toʻg’ri foydalana olish qobilyati. 

6 Boshqa asosiy 

kompetensiyalar 

Oʻrgana olish qobilyati, jamoaviy 

kompetensiya,ijtimoiy kompetensiya, atrof-muhit 

savodxonligi,tadbirkorlik. 

 

Xulosa va takliflar. Xulosa oʻrnida aytish muminki, har qanday sohada muvaffaqiyatli 

faoliyat olib borish uchun zarur boʻlgan bilim, koʻnikma va malakalar yig’indisi hisoblangan 

kompetensiya atamasi, bugungi kunda ta’lim sohasida oʻzining ahamiyatini tobora kengaytirib 

bormoqda. Zamon bilan hamnafas boʻlish, 21-asr qobilyatlarini egallash uchun ta’lim 

oluvchilardan STEAM kompetensiyalarga egalik talab qilinadi.Buni ta’minlash oliy ta’lim 

muassasalari talabalari darsliklariga va maktab oʻqituvchilari oʻquv qoʻllanmalariga mazkur 

atama , uning tarkibiy qismlari, shakllantirish bosqichlari haqida kerakli ma’lumotlar kiritish, 

turli xil seminar-trening, workshop va taqdimotlarda bu haqida fikr-mulohaza va takliflar 

bildirish bilan boʻladi deb oʻylayman. 

